	ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՕԳՈՍՏՈՍԻ 29- Ի N 1473-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ

	1.
	Անհրաժեշտությունը

	
	ՀՀ վարչապետի մոտ 2012 թվականի հոկտեմբերի 23-ին կայացած Տեղեկատվական տեխնոլոգիաների զարգացմանն աջակցող խորհրդի նիստի 23.12/[134366]-12 արձանագրության 7-րդ կետի և 4-րդ կետի <<ա>> ենթակետի հանձնարարականների կատարում, ինչպես նաև ՀՀ կառավարության 2013 թվականի մարտի 7-ի <<Հայաստանի գործարար միջավայրի բարելավման 2013 թվականի միջոցառումների ծրագրին հավանություն տալու մասին>> N240-Ա որոշմամբ հաստատված հավելվածի 4.3 կետով նախատեսված միջոցառում:

	2.
	Ընթացիկ իրավիճակը և խնդիրները

	
	ՀՀ վարչապետի մոտ 2012 թվականի հոկտեմբերի 23-ին կայացած Տեղեկատվական տեխնոլոգիաների զարգացմանն աջակցող խորհրդի նիստի N23.12[134366]-12 արձանագրության 7-րդ կետի և 4-րդ կետի <<ա>> ենթակետի հանձնարարականների համաձայն` ՀՀ կառավարության 2002 թվականի օգոստոսի 29-ի <<Ճարտարապետահատակագծային առաջադրանք տալու կարգը հաստատելու մասին>> N1473-Ն որոշման վերաբերյալ առաջարկությունների քննարկման և համապատասխան լուծումների առաջադրման նպատակով ՀՀ քաղաքաշինության նախարարի 2012 թվականի նոյեմբերի 26-ի N278 հրամանով ստեղծվել է աշխատանքային խումբ, որի կազմում ընդգրկվել են ՀՀ քաղաքաշինության նախարարության, ՀՀ էկոնոմիկայի նախարարության, ՀՀ հանրային ծառայությունները կարգավորող հանձնաժողովի և մասնավոր ընկերությունների ներկայացուցիչները: 

Արդյունքում մշակվել է ՀՀ կառավարության 2002 թվականի օգոստոսի 29-ի  N1473-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագիծ, որը քննարկվել է աշխատանքային խմբի նիստում, լրամշակվել է ներկայացված առաջարկությունների հիման վրա և համաձայնեցվել աշխատանքային խմբի անդամների հետ:

	3.
	Տվյալ բնագավառում իրականացվող քաղաքականությունը

	
	Շինարարության ոլորտում բիզնես կարգավորման համակարգի բարելավում, բիզնես միջավայրի բարելավմանն ուղղված միջոցառումների իրականացում` ուղղված ընդհանուր համակարգի վարչարարության բարելավմանը, ապահովելով`  տեխնոլոգիական պահանջները, մատուցվող ծառայությունների որակը, շահագործման ընթացքում համակարգերի անվտանգությունը և հուսալիությունը: 

	4.
	Կարգավորման նպատակը և բնույթը

	
	Նախագծում կատարվելիք փոփոխությունների նպատակն է` ստորև ներկայացվող խնդիրների միաժամանակյա լուծումը. 

· բացառել գոյություն ունեցող էլեկտրոնային հաղորդակցության կապուղիների վնասումը շինարարական աշխատանքների կատարման ընթացքում.

· չսահմանափակել էլեկտրոնային հաղորդակցության օպերատորների կողմից մատուցվող ծառայությունների մրցակցային հնարավորությունները.

· կառուցապատողին չծանրաբեռնել չհիմնավորված շինարարական աշխատանքներով.

· շինարարական և բարեկարգման աշխատանքներն ավարտելուց հետո բացառել էլեկտրոնային հաղորդակցության կապուղիների անցկացման հետ կապված նոր քանդման և շինարարական աշխատանքների կատարումը.

· ապահովել Հայաստանում գործարար միջավայրի բարելավումը խնդրո առարկա հարցի կանոնակարգման մեխանիզմները մշակելիս:

Վերը նշված նախագիծն ուղղված կլինի նաև օպտիկամալուխային կապուղիների ստեղծմանը խոչընդոտող պատճառների վերացմանը` այն մասով, որն առնչվում է հողամասում առկա ստորգետնյա ենթակառուցվածքի վերաբերյալ ճարտարապետահատակագծային առաջադրանքի կազմում տեղեկատվության տրամադրմանը և էլեկտրոնային հաղորդակցության օպերատորների կողմից մատուցվող ծառայությունների մրցակցային հնարավորությունների ապահովմանը:

	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ քաղաքաշինության նախարարություն` ՀՀ քաղաքաշինության նախարարի 2012 թվականի նոյեմբերի 26-ի N278 հրամանով ստեղծված աշխատանքային խմբի անդամների մասնակցությամբ

	6.
	Ակնկալվող արդյունքը

	
	Շինարարության ընթացքում հեռահաղորդակցության ոլորտում բացահայտված խնդիրների լուծում, մասնավորապես` օպտիկամալուխային կապուղիների ստեղծմանը խոչընդոտող պատճառների վերացմում այն մասով, որն առնչվում է հողամասում առկա ստորգետնյա ենթակառուցվածքի վերաբերյալ ճարտարապետահատակագծային առաջադրանքի կազմում տեղեկատվության տրամադրմանը և էլեկտրոնային հաղորդակցության օպերատորների կողմից մատուցվող ծառայությունների մրցակցային հնարավորությունների ապահովմանը: 

 

	7.
	Այլ տեղեկություններ 

	
	-


ՀՀ քաղաքաշինության նախարար Սամվել Թադևոսյան

